
	1. Նախագծի հավելվածով սահմանված մի շարք միջոցառումներ խնդրահարույց են իրավական որոշակիության սկզբունքի տեսանկյունից (օրինակ՝ 1-ին կետի 5-րդ ենթակետ, 5-րդ կետ, 3.1 կետ):

	[bookmark: _GoBack]Ընդունվել է 


	2. Նախագծի հավելվածի 2-րդ կետով օրենսդրական դաշտի վերանայման բաժնով սահմանված իրավական ակտերի ընդունման ու փոփոխման հետ կապված միջոցառումները դուրս են սույն նախագծի կարգավորման առարկայի շրջանակներից՝ նկատի ունենալով, որ դրանք օրենքի կարգավորման դաշտում են գտնվում, բացի այդ, որոշ միջոցառումների վերաբերյալ կարգավորումներ արդեն իսկ նախատեսված են ՀՀ կառավարության 2023 թվականի մարտի 27-ի N 343-Ա որոշմամբ (օրինակ՝ 2.1, 2.2 կետեր):

	Ընդունվել է

	ՎԱՐՉԱՊԵՏԻ ԱՇԽԱՏԱԿԱԶՄԻ
ԾՐԱԳՐԵՐԻ ՓՈՐՁԱՔՆՆՈՒԹՅԱՆ ՎԱՐՉՈՒԹՅՈՒՆ

	

	
	

	1. 1.1 միջոցառման (Մթնոլորտային օդի որակի մոնիթորինգի համակարգի արդիականացում) 1-ից 5-րդ ակնկալվող արդյունքներն ունեն վերանայման կարիք՝ հստակ չափելի ցուցանիշներ  սահմանելու և կատարվելիք աշխատանքները գնահատելի դարձնելու տեսանկյունից (օրինակ՝ 1.1 միջոցառման 1)-ին ակնկալվող արդյունքը նախատեսում է «Նոր անշարժ դիտակայանների ձեռքբերում, մթնոլորտային օդի որակի մոնիթորինգի համակարգի ավտոմատացման շարունակական զարգացում՝  ընդգրկելով ՀՀ բնակավայրերը»: Սույն ակնկալվող արդյունքի մասով անհրաժեշտ է հստակ ներկայացնել ձեռքբերվող դիտակայանների թիվը, մթնոլորտային օդի որակի մոնիթորինգի ավտոմատացման համակարգին դրանց միացման հստակ ժամկետները, այն բնակավայրերը, որտեղ դրանք պետք է տեղակայվեն և այլն):  
	 

	Ընդունվել է 
Սահմանվել են յուրաքանչյուր տարվա համար նախատեսված դիտակայանների թիվը՝ հստակ ֆինանսական գնահատմամբ, ինչպես սարքավորումների ձեռքբերման, այնպես էլ տարեկան սպասարկման և շահագործման համար անհրաժեշտ ծախսերով։ 


	2. 2.5՝ «Շինարարության և հանքարդյունաբերության բնագավառում փոշենստեցման՝ այդ թվում փոշեճնշիչ սարքավորումների, կիրառման պահանջի սահմանում», 2.6՝ «Oդի որակի գնահատման մշտադիտարկման (ինքնահսկման) և վերահսկման ընթացակարգի ներդնում առանձնապես մեծ ծավալով վնասակար նյութեր արտանետող տնտեսվարողների շրջանակներում», ինչպես նաև 2.7՝ «Տնտեսական մեխանիզմների կիրառում ուղղված արտանետումների նվազեցմանը» միջոցառումների կատարման ժամկետներն (2028 թվականի դեկտեմբերի 1-ին տասնօրյակ) առաջարկում ենք վերանայել և սահմանել ավելի վաղ ժամկետ՝ առկա խնդիրները, ինչպես նաև դրանց խորացման միտումները զսպելու և հրատապ կանոնակարգելու անհրաժեշտությունից ելնելով:

	Ընդունվել է 
Ժամկետները վերանայվել են 

	3. Առաջարկում ենք նախատեսել համապատասխան միջոցառումներ՝ «Մթնոլորտային օդի պահպանության մասին» ՀՀ օրենքի 5-րդ՝ «Կառավարության լիազորությունները մթնոլորտային օդի պահպանության բնագավառում», 6-րդ՝ «Լիազոր մարմնի լիազորությունները մթնոլորտային օդի պահպանության բնագավառում» և 7-րդ՝ «Տարածքային կառավարման մարմինների լիազորությունները մթնոլորտային օդի պահպանության բնագավառում» հոդվածներով նախատեսված գործընթացներն ամբողջությամբ և արդյունավետ իրականացնելու վերաբերյալ:
	Չի ընդունվել
Սույն նախագծով ներառված են 
«Մթնոլորտային օդի պահպանության մասին» ՀՀ օրենքի (այսուհետ՝ օրենք) 5-րդ՝ «Կառավարության լիազորությունները մթնոլորտային օդի պահպանության բնագավառում», 6-րդ՝ «Լիազոր մարմնի լիազորությունները մթնոլորտային օդի պահպանության բնագավառում» և 7-րդ՝ «Տարածքային կառավարման մարմինների լիազորությունները մթնոլորտային օդի պահպանության բնագավառում» հոդվածներով նախատեսված անհրաժեշտ միջոցառումները, որն անհրաժեշտ է և առանցքային է մթնոլորտային օդի պահպանության բնագավառում։ 

Աշխատանքային կարգով (բանավոր) կայացած քննարկման արդյունքում առաջարկվել է օրինակ օրենքի 6-րդ հոդվածի 1-ին մասի 21-րդ կետով սահմանված «միջազգային համագործակցության իրականացումը» կետը նախատեսել որպես միջոցառում, սակայն դա շատ ընդհանրական է, չափելի չէ։ Միջոցառման բոլոր կետերի կատարման ընթացքում լիազոր մարմնի վերոնշյալ իրավասաությունը կիրառելի է․ 
 

	ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ ՎԱՐՉՈՒԹՅՈՒՆ
	

	
	

	«Մթնոլորտային օդի պահպանության բնագավառում 2025-2030 թվականների համալիր միջոցառումների ծրագիրը հաստատելու մասին» Կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները.

1. Անհրաժեշտ է խմբագրել և բովանդակային տեսանկյունից համապատասխանեցնել Նախագծի հավելվածի (այսուհետ՝ Հավելված) «Միջոցառում» և «Ակնկալվող արդյունք» սյունակներում առկա անվանումները և միջոցառումների նկարագրությունները, քանի որ ոչ միջոցառումների անվանումները, ոչ նշված արդյունքային ցուցանիշները, իմաստային առումով, չեն համապատասխանում միմյանց։

	Ընդունվել է մասնակի
Փոփոխվել է միայն «2․ Օրենսդրական դաշտի վերանայում» գլխում ներառված միջոցառումները։
Նախագծի մյուս գլուխներում ներառված միջոցառումների անվանումներն ու ակնկալվող արդյունքները հստակ նշված են ծրագրում 


Աշխատանքային կարգով քննարկման արդյունքում որոշվեց վերանայել «2-րդ օրենսդրական դաշտի վերանայում» գլխում ներառված միջոցառումները 


	2. Հստակեցման կարիք ունեն Հավելվածի 1․1 կետի 1-ին ենթակետում ներկայացված արդյունքային ցուցանիշները, քանի որ վերջինիս բովանդակությունից պարզ չէ, թե ո՞ր բնակավայրերում պետք է տեղադրվեն նոր անշարժ դիտակայաններ և նոր անշարժ դիտակայաններից յուրաքանչյուրն ի՞նչ ժամկետում է տեղադրվելու և ի՞նչ ֆիանսական միջոցներ են անհրաժեշտ լինելու դրանցից յուրաքանչյուրի տեղադրման համար (սույն դիտարկումը վերաբերելի է նաև Հավելվածի 1․1 կետի 2-րդ ենթակետին)։

	Ընդունվել է 
Սահմանվել են յուրաքանչյուր տարվա համար նախատեսված դիտակայանների թիվը՝ հստակ ֆինանսական գնահատմամբ, ինչպես սարքավորումների ձեռքբերման, այնպես էլ տարեկան սպասարկման և շահագործման համար անհրաժեշտ ծախսերով։ 


	3. Խմբագրման կամ հիմնավորման կարիք ունի Հավելվածի 2․1 կետի 1-ին, 2-րդ, 3-րդ ենթակետերով, 2․2 կետի 1-ին, 2-րդ, 3-րդ ենթակետերով, ինչպես նաև 2․6 կետի 1-ին ենթակետով ներկայացված միջոցառումների՝ սույն Նախագծի շրջանակում ներառման նպատակահարմարությա հարցը՝ հաշվի առնելով այն հանգամանքը, որ վերջիններս արդեն իսկ ներառված են Վարչապետի 2023 թվականի մարտի 27-ի  «Մթնոլորտային օդի պահպանության մասին» օրենքում փոփոխություն կատարելու մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» N 343-Ա որոշման (այսուհետ՝ Որոշում) մեջ։ Բացի այդ, ընդունելի չէ Հավելվածով առաջարկվող և Որոշմամբ հաստատված իրավական ակտերի ներկայացման ժամկետների երկարաձգման հարցը՝ հաշվի առնելով, որ․ 
· Հավելվածի 2․1 կետի 1-ին ենթակետում առաջարկվում է սահմանել ժամկետ «2026 թվականի ապրիլի 1-ին տանօրյակ», այն դեպքում, երբ Որոշման հավելվածի 9-րդ կետով, տվյալ միջոցառման համար արդեն իսկ սահմանված է ժամկետ «2025 թվականի դեկտեմբերի 3-րդ տանօրյակ», 
· Հավելվածի 2․1 կետի 2-րդ ենթակետում առաջարկվում է սահմանել ժամկետ «2026 թվականի դեկտեմբերի 1-ին տանօրյակ», այն դեպքում, երբ Որոշման հավելվածի 10-րդ կետով, տվյալ միջոցառման համար արդեն իսկ սահմանված է ժամկետ «2025 թվականի դեկտեմբերի 3-րդ տանօրյակ»,
· Հավելվածի 2․1 կետի 3-րդ ենթակետում առաջարկվում է սահմանել ժամկետ «2026 թվականի դեկտեմբերի 1-ին տանօրյակ», այն դեպքում, երբ Որոշման հավելվածի 7-րդ կետով, տվյալ միջոցառման համար արդեն իսկ սահմանված է ժամկետ «2025 թվականի դեկտեմբերի 3-րդ տանօրյակ»,
· Հավելվածի 2․2․ կետի 1-ին ենթակետում առաջարկվում է սահմանել ժամկետ «2025 թվականի դեկտեմբերի 1-ին տանօրյակ», այն դեպքում, երբ Որոշման հավելվածի 8-րդ կետով, տվյալ միջոցառման համար արդեն իսկ սահմանված է ժամկետ «2025 թվականի դեկտեմբերի 3-րդ տանօրյակ»,
· Հավելվածի 2․2․ կետի 2-րդ ենթակետում առաջարկվում է սահմանել ժամկետ «2026 թվականի ապրիլի 3-րդ տանօրյակ», այն դեպքում, երբ Որոշման հավելվածի 11-րդ կետով, տվյալ միջոցառման համար արդեն իսկ սահմանված է ժամկետ «2026 թվականի դեկտեմբերի 3-րդ տանօրյակ»,
· Հավելվածի 2․2․ կետի 3-րդ ենթակետում առաջարկվում է սահմանել ժամկետ «2026 թվականի դեկտեմբերի 1-ին տանօրյակ», այն դեպքում, երբ Որոշման հավելվածի 13-րդ կետով, տվյալ միջոցառման համար արդեն իսկ սահմանված է ժամկետ «2027 թվականի դեկտեմբերի 3-րդ տանօրյակ»,

	Ընդունվել է 
Վարչապետի 2023 թվականի մարտի 27-ի  «Մթնոլորտային օդի պահպանության մասին» օրենքում փոփոխություն կատարելու մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» N 343-Ա որոշմամբ սահմանված միջոցառումները հանվել են նախագծից։  



	4.Անհրաժեշտ է Հավելվածի 2․5 կետի 1-ին ենթակետում տեղ գտած միջոցառման կատարման համար սահմանել ավելի վաղ ժամկետ՝ հաշվի առնելով այն հանգամանքը, որ շինարարական հրապարակներում մթնոլորտային օդի և շրջակա միջավայրի աղտոտման խնդիրները համակարգային կարգավորելու վերաբերյալ առաջարկություն ներկայացնելու հանձնարարականը, Վարչապետի կողմից տրվել է դեռևս 2022 թվականին։

	Ընդունվել է 
Ժամկետները վերանայվել է

	5.Անհրաժեշտ է խմբագրել և հստակեցնել Հավելվածի 2․5 կետի 2-րդ ենթակետում տեղ գտած միջոցառման ձևակերպումը, քանի որ վերջինիս բովանդակությունից պարզ չէ, թե կոնկրետ շինարարական ո՞ր նորմերում է նախատեսվում կատարել առաջարկվող փոփոխությունները։  
Բացի այդ, անհրաժեշտ է նաև նշյալ միջոցառման կատարման համար սահմանվող ժամկետը համապատասխանեցնել Հավելվածի 2․5 կետի 1-ին ենթակետում տեղ գտած միջոցառման ժամկետին (սույն դիտարկումը վերաբերում է նաև Հավելվածի 2․5 կետի 3-րդ  ենթակետում տեղ գտած միջոցառման ժամկետին)։

	Ընդունվել է 


	6.Անհրաժեշտ է հստակեցնել Հավելվածի 5․1 կետի 1-ին ենթակետում ներկայացված միջոցառման արդյունքային ցուցանիշները՝ վերջինիս համար հստակ սահմանելով կոնկրետ ժամանակահատված/տարեթիվ և համապատասխան տարածքների շրջանակ՝ հետագա հաշվետվողականությունն ապահովելու նպատակով։ 

	Ընդունվել է
Նախագծում ավելացվել է ԱՀԿ-ի կողմից սահմանված 1 շնչին ընկնող կանաչ տարածքների նվազագույն չափաքանակը։ Սահմանվել է յուրաքանչյուր տարվա համար նախատեսված կանաչապատման ենթակա տարածքների չափը՝ ֆինանսական գնահատմամբ։




